
-------------- 2018 թվականի N------Ն
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2018 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-ի N 1717-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՆՆՉԱԿԱՆ ԿՈՄԻՏԵԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
 Համաձայն «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետի և 23-րդ հոդվածի 3-րդ մասի՝ Հայաստանի Հանրապետության կառավարությունը որոշում է.
1.«Հայաuտանի Հանրապետության 2018 թվականի պետական բյուջեի մասին» Հայաստանի Հանրապետության օրենքի N1 հավելվածում կատարել վերաբաշխում և փոփոխություններ ու Հայաuտանի Հանրապետության կառավարության 2017 թվականի դեկտեմբերի 28-ի «Հայաստանի Հանրապետության 2018 թվականի պետական բյուջեի կատարումն ապահովող միջոցառումների մասին» N1717-Ն որոշման մեջ կատարել փոփոխություններ և լրացումներ՝ համաձայն NN 1, 2 հավելվածների:
2.«Արդարադատության ակադեմիայի մասին» օրենքի 14-րդ հոդվածի 2-րդ մասի (քննիչների թեկնածությունների ցուցակում ընդգրկված անձանց մասնագիտական պատրաստման ընթացքում կրթաթոշակ տրամադրելու հնարավորություն) կատարումն ապահովելու նպատակով՝ Հայաստանի Հանրապետության քննչական կոմիտեին 2018 թվականին հատկացնել 46,668.3 հազ.դրամ այդ թվում՝ առաջին կիսամյակում՝ 20,000.7 հազ. դրամ, ինն ամսում՝ 40,001.4 հազ.դրամ, Հայաuտանի Հանրապետության 2018 թվականի պետական բյուջեով նախատեսված Հայաuտանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման «Կրթական, մշակույթային և սպորտային նպաստներ բյուջեից» հոդվածով)՝ նույն չափով չորրորդ եռամսյակում ՀՀ պետական բյուջե վերակագնելու պայմանով:
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից: 
	Հայաստանի Հանրապետության
վարչապետ
	

	 2018թ. _____________ 
Երևան

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2018 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-ի N 1717-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՆՆՉԱԿԱՆ ԿՈՄԻՏԵԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Ընթացիկ իրավիճակը և իրավական ակտի ընդունման անհրաժեշտությունը.
Որոշման նախագծի ընդունումը պայմանավորված է հետևյալ հանգամանքով.
«Արդարադատության ակադեմիայի մասին» Հայաստանի Հանրապետության օրենքի (այսուհետ՝ Օրենք) 2-րդ հոդվածի 4-րդ մասի 1-ին, 2-րդ և 4-րդ կետերի համաձայն՝ ակադեմիայի գործունեության նպատակներից են` դատավորների, դատախազների, քննիչների թեկնածությունների ցուցակում ընդգրկված անձանց մոտ դատավորի, դատախազի, քննիչի պաշտոն զբաղեցնելու համար անհրաժեշտ հմտությունների ձևավորումը, մասնագիտական գիտելիքների ընդլայնումը: Մինչևփոփոխություններն Օրենքի 14-րդ հոդվածի 2-րդ մասի համաձայն՝ դատավորներիև դատախազների թեկնածությունների ցուցակում ընդգրկված անձինք Արդարադատության ակադեմիայում մասնագիտական պատրաստման ընթացքում ստանում են ընդհանուր իրավասության դատարանի դատավորի օգնականի վարձատրությանը համապատասխան կրթաթոշակ (175.932 ՀՀ դրամ)։
Մինչդեռ, քննիչների թեկնածությունների ցուցակում ընդգրկված անձանց համար մասնագիտական պատրաստման ընթացքում կրթաթոշակ ստանալու վերաբերյալ Օրենքում դրույթ նախատեսված չէր: 
2018 թվականի հունվարի 17-ին ընդունվել է «Արդարադատության ակադեմիայի մասին» Հայաստանի Հանրապետության օրենքում փոփոխություն կատարելու մասին» ՀՕ-83-Ն օրենքը, որն ուժի մեջ է մտել 2018 թվականի փետրվարի 17-ին,համաձայն որի՝ քննիչների թեկնածությունների ցուցակում ընդգրկված անձանց համար նախատեսվել է մասնագիտական պատրաստման ընթացքում կրթաթոշակ ստանալուհնարավորություն՝ հավասար պայմաններ ստեղծելով Արդարադատության ակադեմիայում ուսումնառվող այլ ունկնդիրների հետ (14 հոդվածի 2-րդ մաս): 
2018 թվականի ՀՀ պետական բյուջեի միջոցների հաշվին կրթաթոշակ տրամադրվելու է ոչ միայն Արդարադատության ակադեմիայում ուսումնառություն անցնող դատավորների, դատախազների թեկնածությունների ցուցակում ընդգրկված, այլ նաև քննիչների թեկնածությունների ցուցակում ընդգրկված ունկնդիրներին (1 ունկնդրի համար 111.115 ՀՀ դրամին համարժեք գումար):
Հարկ է նշել նաև, որ 2015 թվականին Արդարադատության ակադեմիայում ուսուցանել են Հայաստանի Հանրապետության քննչական կոմիտեի (այսուհետ՝ Կոմիտե) ծառայողների թեկնածուների ցուցակում ընդգրկված 15 ունկնդիր, 2016 թվականին՝ 46, իսկ 2017թվականին՝ 50: 
Ինչ վերաբերում է 2018 թվականին, ապա Օրենքի նախագիծը մշակելիս (դեռևս 2017 թվականին շրջանառված նախագիծ) նշվել էր, որ նախատեսվում է քննիչների թեկնածուների ցուցակում ընդգրկված 40 ունկնդրի տրամադրել կրթաթոշակ: Սակայն դրանից հետո Կոմիտեում թափուր հաստիքների թիվը փոփոխվեց:
Ավելին, 14.03.2018 թվականին Կոմիտեի դեպարտամենտի անձնակազմի կառավարման վարչությունից ստացված գրության համաձայն, 2018 թվականինԱրդարադատության ակադեմիայում ուսումնառության ծրագրին պետք է մասնակցեն Կոմիտեի ծառայողների թեկնածուների ցուցակում ընդգրկված 45 թեկնածուներ: 
Բացի այդ, սույն թվականի մարտի 15-ին Կոմիտեի ծառայողների թեկնածուների ցուցակը համալրելու նպատակով հայտ է ներկայացրել 49 հավակնորդ (որից ենթադրվում է, որ ուսումնառությանը կընդգրկվեն նաև ևս 15-ը): 
2018 թվականի մարտի 14-ի դրությամբ Կոմիտեում թափուր է 32 քննիչի հաստիք: Այսինքն՝ պետք է հաշվի առնել այն հանգամանքը, որ օրենքով սահմանված դեպքերում քննիչներին պաշտոնի նշանակելը և պաշտոնից ազատելը խիստ փոփոխական է, ինչի պարագայում հստակ կանխորոշել, թե որքան թափուր հաստիքներ կարող են առաջանալ, այդ իսկ պատճառով հիմք ընդունելով թափուր հաստիքների և ներկայացված (ներկայացվելիք) հայտերի թիվը, ուստի մեր կողմից ներկայացվում է միջին թիվ, այսինքն՝2018 թվականին ուսումնառելու են քննիչների 60 թեկնածուներ (ուսումնառության տևողությունը 7 ամիս), որի հաշվարկը կատարվել է հետևյալ կերպ. 7 (ամիս) x 60 (թեկնածու) x 111.115 դրամ = 46668300 դրամ:
Հաշվի առնելով անցյալ տարիների փորձը և մեր կողմից ուսումնառության ուղարկված թեկնածուների թիվը, ակնհայտ է, որ ուսումնառություն անցնողների թիվը չի բավականացրել՝ Կոմիտեում քննիչների թափուր հաստիքները համալրելու համար, ինչը նաև հանգեցրել է 60թիվը ներկայացնելուն:
Ավելին, մինչև «Արդարադատության ակադեմիայի մասին» Հայաստանի Հանրապետության օրենքում փոփոխություն կատարելու մասին» ՀՕ-83-Ն օրենքով առաջարկվող փոփոխության ընդունումը՝ Արդարադատության ակադեմիայում ուսումնառություն անցնող դատավորների, դատախազների թեկնածությունների ցուցակում ընդգրկված ունկնդիրներն ստանում էին ընդհանուր իրավասության դատարանի դատավորի օգնականի վարձատրությանը համապատասխան կրթաթոշակ (175.932 ՀՀ դրամ), այսինքն 36 (միջին թիվ՝ հիմք ընդունելով 2017թ.-ի ունկնդիրների քանակը) ունկնդիրներին այն պարագայում երբ վերջիններիս ուսումնառության ժամկետը 7.5 ամիս է,2017 թվականի ՀՀ պետական բյուջեից հատկացվել է 47,501.6հազ. դրամ գումար: 
Օրենքում փոփոխություններ կատարվելու արդյունքում, ստացվում է, որ ՀՀ պետական բյուջեն տնտեսում է 17,500.4 հազ դրամ գումար: 


      2. Առաջարկվող կարգավորման բնույթը.
 Վերոնշյալ նախագծով առաջարկվում է Օրենքում կատարված փոփոխությունների կատարումն ապահովելու նպատակով Հայաստանի Հանրապետության 2018 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից՝ Հայաստանի Հանրապետության քննչական կոմիտեին հատկացնել  46.668.3 հազ. դրամ գումար (հնարավորության դեպքում հաշվի առնելով ՀՀ պետական բյուջեում տնտեսված 17,500.4 հազ դրամ գումարը): 

3. Նախագծի մշակման գործընթացում  ներգրավված  ինստիտուտները և անձինք.
ՀՀ  քննչական կոմիտե:


4. Ակնկալվող արդյունքը.
Նախագծի ընդունման արդյունքում Հայաստանի Հանրապետության քննչական կոմիտեին Հայաստանի Հանրապետության 2018 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից կհատկացվի 46.668.3 հազ. դրամ գումար:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2018 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-ի N 1717-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՆՆՉԱԿԱՆ ԿՈՄԻՏԵԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՊԱԿՑՈՒԹՅԱՆ ՄԱՍԻՆ


«Հայաստանի Հանրապետության 2018 թվականի պետական բյուջեում վերաբաշխում և փոփոխություններ, Հայաստանի Հանրապետության կառավարության 2017 թվականի դեկտեմբերի 28-ի N 1717-ն որոշման մեջ փոփոխություններ ու լրացումներ կատարելու և Հայաստանի Հանրապետության քննչական կոմիտեին գումար հատկացնելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություն կատարելու անհրաժեշտություն չի առաջանա:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2018 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-ի N 1717-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՆՆՉԱԿԱՆ ԿՈՄԻՏԵԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈւՆՄԱՆ ԿԱՊԱԿՑՈւԹՅԱՄԲ ՊԵՏԱԿԱՆ ԲՅՈւՋԵՈւՄ ԾԱԽՍԵՐԻ ԵՎ ԵԿԱՄՈւՏՆԵՐԻ ՓՈՓՈԽՈւԹՅԱՆ ՄԱՍԻՆ

«Հայաստանի Հանրապետության 2018 թվականի պետական բյուջեում վերաբաշխում և փոփոխություններ, Հայաստանի Հանրապետության կառավարության 2017 թվականի դեկտեմբերի 28-ի N 1717-ն որոշման մեջ փոփոխություններ ու լրացումներ կատարելու և Հայաստանի Հանրապետության քննչական կոմիտեին գումար հատկացնելու մասին» Հայաստանի Հանրապետության կառավարության որոշման նախագծի ընդունման դեպքում պետական կամ տեղական ինքնակառավարման մարմնի բյուջեում կառաջանա 29167.9 հազ. դրամ գումարի ծախս:	



ՀՀ ՔՆՆՉԱԿԱՆ ԿՈՄԻՏԵ
